
ABSTRAK

Kualiti Persekitaran Dalaman (IEQ) merupakan keadaan persekitaran dalam
bangunan yang boleh mempengaruhi penghuni dari segi kesihatan dan keselesaan
mereka ketika berada di dalam bangunan. Antara elemen-elemen IEQ ialah
keselesaan termal, akustik, pencahayaan, kualiti udara dalaman, ruang, ergonomik
perabot, dan estetika. Kajian ini merupakan kajian lanjutan kepada kajian yang
terdahulu di mana kelaziman Sindrom Bangunan Sakit (SBS) dan tahap pencemaran
udara yang tinggi telah dikesan di Perpustakaan Sultanah Zanariah (PSZ), Universiti
Teknologi Malaysia (UTM). Kajian ini dijalankan bagi mencapai objektif kajian iaitu
yang pertama mengenalpasti elemen kritikal IEQ yang mempengaruhi pelajar yang
berada di PSZ dan kedua mengenalpasti persepsi pelajar mengenai IEQ di PSZ,
UTM. Bagi mencapai objektif kajian, borang soal selidik telah diedarkan secara
rawak kepada 100 orang responden iaitu pelajar tahun akhir (Tahun 4) Prasiswazah
UTM. Kaedah analisis data adalah kaedah kuantitatif iaitu melalui Analytical
Hierarchy Process (AHP), analisis frekuensi, dan analisis deskriptif bersama skala
likert. Hasil kajian bagi objektif pertama mendapati bahawa elemen kritikal 1EQ
yang mempengaruhi pelajar yang berada di PSZ adalah Keselesaan Termal.
Manakala bagi objektif kedua kajian, persepsi pelajar mengenai IEQ di PSZ berjaya
dikenalpasti. Persepsi ini adalah berdasarkan kepada penerimaan mereka pada
elemen-elemen IEQ dan sama ada elemen-elemen terbabit meningkatkan keupayaan
mereka untuk melakukan tugasan mereka di PSZ, mempengaruhi tumpuan dan

produktiviti, keselesaan serta kesihatan mereka.



Vi

ABSTRACT

Indoor Environmental Quality (IEQ) is the environmental conditions in
building that may affect occupant health and comfort when they are in the building.
Among the elements of IEQ are thermal comfort, acoustics, lighting, indoor air
quality, space, ergonomic furniture, and aesthetics. This study is an extension of a
previous study in which the prevalence of Sick Building Syndrome (SBS) and high
levels of air pollution have been detected at Perpustakaan Sultanah Zanariah (PSZ),
Universiti Teknologi Malaysia (UTM). This study was conducted to achieve the
objectives of the study which firstly is to identify the critical element of IEQ that
affecting the students in PSZ and secondly to identify students’ perception about IEQ
in PSZ, UTM. To achieve the objectives of the study, questionnaires were distributed
randomly to 100 respondents of final year undergraduate students (Year 4).
Methodology used to analyse the data is a quantitative technique that through
Analytical Hierarchy Process (AHP), frequency analysis, and descriptive analysis
with Likert scale. The study found that for the first objective the critical element of
IEQ that affecting the students in PSZ is thermal comfort. Meanwhile for the second
objective, students’ perception about IEQ in PSZ is successfully identified. The
perception is based on their acceptance on the IEQ elements in PSZ and whether IEQ
elements enhance their ability to do their work in PSZ, affecting their concentration

and productivity, comfort, and health.

BAB 1

PENDAHULUAN

1.1  Pengenalan

Tanpa kita sedari, kita banyak menghabiskan masa seharian kita di dalam
bangunan dengan melakukan pelbagai aktiviti harian seperti bekerja, belajar dan juga
untuk beristirehat. Di samping itu, bangunan merupakan kawasan di mana manusia
berlindung daripada cuaca panas mahupun hujan. Menurut Sakhare dan Ralegaonkar
(2014), di kebanyakan tempat di dunia, manusia menghabiskan lebih daripada 90%
harinya hanya di dalam persekitaran dalaman. Beliau turut menyatakan persekitaran
dalaman adalah hasil daripada interaksi tapak, iklim, sistem bangunan, dan penghuni

bangunan.

Kualiti Persekitaran Dalaman atau Indoor Environmental Quality (IEQ) yang
baik di perlukan bagi persekitaran kerja dalaman yang sihat. Manusia terdedah
kepada pelbagai masalah kesihatan ketika berada di dalam bangunan. Hal ini kerana,
pelbagai bahan cemar di dalam persekitaran dalaman mungkin berbahaya kepada
kesihatan manusia (Righi, Aggazzotti, Fantuzzi, Ciccarese, dan Predieri, 2002).
Menurut Jabatan Kerja Raya (2013), akibat daripada kualiti persekitaran dalaman
seperti sebatian organik meruap atau dikenali volatile organic compounds (VOC),
pengudaraan yang teruk, kelembapan yang tinggi, kulat, bunyi yang mengganggu,
bau, pencahayaan yang tidak baik, silau, kerosakan akibat air, karbon dioksida,
karbon monoksida, dan haba yang tidak sekata telah lama diiktiraf sebagai Sindrom
Bangunan Sakit atau Sick Building Syndrome (SBS) dan turut dikaitkan dengan risiko

mengancam nyawa.



Bagi pelajar pengajian tinggi, mereka terdedah dengan persekitaran dalaman
ketika berada di dalam bangunan pendidikan seperti di bangunan fakulti dan
bangunan perpustakaan. Bangunan terbabit adalah antara kawasan yang mana pelajar
terlibat dengan aktiviti pembelajaran sama ada secara bersendirian mahupun
berkumpulan. Oleh itu, IEQ yang baik diperlukan oleh pelajar ketika berada di dalam
bangunan terbabit. Hal ini kerana, ia akan membantu meningkatkan produktiviti dan
mengurangkan simptom masalah kesihatan (Ali, Almomani, dan Hindeih, 2009).
Tambahan lagi, persekitaran pembelajaran yang berkualiti dan selesa akan
meningkatkan tumpuan pelajar sekaligus menggalakkan interaksi dan komunikasi
dalam perkongsian ilmu pengetahuan (Nasir et al., 2011).

Beberapa kajian telah dijalankan mengenai IEQ terhadap bangunan
pendidikan di universiti. Antara tujuan kajian IEQ ini termasuklah bagi menentukan
aspek IEQ dalam mewujudkan pembelajaran yang kondusif, bagi mengenalpasti
sama ada bangunan terbabit mempamerkan ciri-ciri SBS dan juga untuk
membuktikan sama ada bangunan terbabit mengaplikasikan konsep Indeks Bangunan
Hijau atau Green Building Index (GBI). Contohnya, kajian IEQ dijalankan di studio
senibina Universiti Kebangsaan Malaysia (UKM) adalah untuk mengkaji keadaan
IEQ dan kesannya kepada pelajar. Hal ini kerana, kebanyakan masa pelajar
dihabiskan di studio berbanding di dalam kelas biasa (Nasir et al., 2011).

Antara contoh Kkajian IEQ vyang dilaksanakan di universiti untuk
mengenalpasti sama ada bangunan pendidikan mempamerkan SBS atau masalah
persekitaran yang mungkin berkaitan dengan SBS adalah seperti kajian yang
dilaksanakan di perpustakaan universiti di Modena, Itali (Righi, Aggazzotti,
Fantuzzi, Ciccarese, dan Predieri, 2002) dan Balai Ungku Aziz, Universiti Malaya
(Yau et al., 2008). Contoh bagi kajian IEQ yang dijalankan di universiti bagi
membuktikan sama ada bangunan terbabit mengaplikasikan konsep GBI adalah
seperti di Universiti Sains Malaysia (USM), yang mana tiga buah perpustakaan di
universiti terbabit telah dipilih bagi melaksanakan kajian tersebut (Mydin, Md Sani,
Rahim, dan Ismail, 2012). IEQ merupakan salah satu kriteria GBI.



1.2 Pernyataan Masalah

Pelajar memerlukan persekitaran dalaman yang kondusif bagi menjalani
aktiviti pembelajaran mereka. Persekitaran dalaman boleh mempengaruhi
produktiviti, tumpuan, dan turut boleh mempengaruhi kesihatan dan keselesaan
pelajar. Menurut Lee (2014), persekitaran dalaman boleh mengelakkan isu-isu
kesihatan mental yang tidak diingini dan juga menggalakkan kesihatan mental
menyeluruh dan kesejahteraan pelajar. Kajian mengenai Kualiti Persekitaran
Dalaman (IEQ) dilakukan di bangunan pendidikan seperti di perpustakaan kerana
pelajar banyak menghabiskan masa mereka di dalam bangunan tersebut (Yau et al.,
2008).

Terdapat beberapa kajian mengenai IEQ yang telah dijalankan terhadap
bangunan pendidikan seperti perpustakaan dan studio senibina. Antaranya, satu
kajian yang dijalankan mengenai IEQ bagi studio senibina Universiti Kebangsaan
Malaysia (UKM). Hasil kajian mendapati tetapan pencahayaan tidak berada dalam
julat Malaysian Code of Practice bagi Kualiti Udara Dalaman. Keadaan ini
menjejaskan keupayaan pelajar untuk melihat rangsangan visual dalam jangka masa
pendek dan menjejaskan kesihatan dari segi penglihatan pelajar dalam jangka masa
yang panjang (Musa et al., 2012a). Satu kajian yang lain mengenai analisis suhu
untuk IEQ di studio yang sama mendapati bahawa tetapan suhu tidak berada dalam
julat MS 1525:2007. Musa et al. (2012b) menyatakan bahawa bagi jangka masa yang
panjang ia akan memberi kesan kesihatan yang negatif kepada pelajar.

Menurut Lee (2014), IEQ di perpustakaan seperti kualiti udara dalaman,
pencahayaan, dan keselesaan termal boleh mempengaruhi kesihatan pelajar. Beliau
turut menyatakan bahawa pelajar lebih memberi perhatian terhadap kebersihan
menyeluruh seperti persekitaran bebas kuman yang mana terdapat ramai pengguna
yang menggunakan ruang, perabot, dan peralatan yang sama. Terdapat banyak
universiti memberi lebih perhatian hanya kepada menyediakan sokongan melalui
program-program kaunseling sehingga terlepas pandang kesan persekitaran terhadap
kesihatan dan kesejahteraan pelajar (Lee, 2014).



Oleh itu, IEQ yang teruk boleh menimbulkan pelbagai masalah seperti
mempengaruhi kesihatan dan keselesaan pelajar yang berada di sesebuah bangunan
pendidikan. Walaupun faktor individu dalam persekitaran perpustakaan turut
mempengaruhi persepsi pengguna, namun pengaruh yang paling besar adalah

persekitaran dalaman yang menyeluruh (Clee dan Maguire, 1993).

Satu kajian telah dijalankan mengenai hubungan antara SBS dan pencemaran
udara dalaman di dua buah perpustakaan di Johor Bahru iaitu Perpustakaan Sultanah
Zanariah (PSZ) dan Perpustakaan Sultan Ismail (PSI). Hasil kajian mendapati
kelaziman SBS dan tahap pencemaran udara dalaman yang lebih tinggi dikesan di
PSZ berbanding di PSI (Sulaiman dan Mohamed, 2011). Berdasarkan sesi dialog
Pegawai PSZ bersama Majlis Perwakilan Mahasiswa (MPM) UTM pada 6 Februari
2013, antara masalah yang dihadapi pelajar UTM terhadap PSZ adalah sistem
pencahayaan yang tidak sesuai yang mana menimbulkan rasa tidak selesa semasa
menjalankan aktiviti pembelajaran dan ianya turut menjejaskan kesihatan mata
(Majlis Perwakilan Mahasiswa, 2013).

Daripada kajian yang telah dijalankan di PSZ dan sesi dialog oleh pegawai
PSZ dan MPM, jelaslah bahawa terdapatnya ciri-ciri SBS, pencemaran udara
dalaman dan sistem pencahayaan yang tidak sesuai dan memberi kesan kesihatan
kepada pelajar yang menjalankan aktiviti di bangunan terbabit. Kajian yang
dilakukan oleh Sulaiman dan Mohamed (2011) hanya melibatkan salah satu elemen
IEQ iaitu udara dalaman. Maka, satu kajian lanjutan mengenai persepsi pelajar
terhadap IEQ di PSZ akan dijalankan yang mana turut melibatkan elemen-elemen

IEQ yang lain.



1.3

1.4

1.5

Persoalan Kajian

Persoalan kajian ini adalah seperti berikut:

Apakah elemen kritikal Kualiti Persekitaran Dalaman (IEQ) yang
mempengaruhi pelajar yang berada di Perpustakaan Sultanah Zanariah (PSZ);
dan

Apakah persepsi pelajar mengenai Kualiti Persekitaran Dalaman (IEQ) di
Perpustakaan Sultanah Zanariah (PSZ), UTM?

Objektif Kajian

Objektif kajian ini dijalankan adalah seperti berikut:

Mengenalpasti elemen kritikal Kualiti Persekitaran Dalaman (IEQ) yang
mempengaruhi pelajar yang berada di Perpustakaan Sultanah Zanariah (PSZ2);
dan

Mengenalpasti persepsi pelajar mengenai Kualiti Persekitaran Dalaman (IEQ)
di Perpustakaan Sultanah Zanariah (PSZ), UTM.

Skop Kajian

Skop kajian ini memfokuskan kepada Kualiti Persekitaran Dalaman (IEQ) di

Perpustakaan Sultanah Zanariah (PSZ), UTM Johor Bahru. Oleh itu, kajian ini hanya

tertumpu kepada pelajar tahun akhir (Tahun 4) Prasiswazah Universiti Teknologi

Malaysia (UTM) sahaja. PSZ dipilih kerana terdapatnya kelaziman SBS dan

pencemaran udara dalaman, dan terdapatnya aduan oleh pelajar mengenai sistem

pencahayaan yang tidak sesuai, di PSZ.



1.6  Kepentingan Kajian

Kajian ini akan dapat memberi maklumat kepada Pihak Universiti Teknologi
Malaysia (UTM) mengenai persepsi pelajar terhadap Kualiti Persekitaran Dalaman
(IEQ) di salah sebuah bangunan yang terdapat di UTM iaitu Perpustakaan Sultanah
Zanariah (PSZ). Oleh itu, maklum balas yang diberikan oleh pelajar dapat dijadikan

panduan dalam menambahbaik IEQ yang sedia ada.

1.7  Metodologi Kajian

Metodologi adalah proses yang digunakan untuk mengumpul maklumat dan
data bagi menyelesaikan masalah yang dikaji. Perlaksanaan kajian ini dibahagikan

kepada enam bahagian seperti di bawah:

i. Pemahaman dan pernyataan masalah;
ii. Kajian literatur;

iii. Kawasan kajian;

iv. Pengumpulan data dan maklumat;

V. Penganalisaan data; dan

Vi. Kesimpulan dan cadangan.

1.7.1 Peringkat Pertama: Pemahaman dan Pernyataan Masalah

Peringkat ini merupakan proses peringkat awalan yang dilakukan bagi
mengenalpasti isu dan permasalahan kajian yang dijalankan. Isu dan permasalahan
dikenalpasti melalui rujukan literatur yang berkaitan dengan kajian yang hendak
dikaji. Seterusnya, peringkat pertama ini termasuklah penetapan tajuk, persoalan

kajian, objektif kajian, skop kajian, kepentingan kajian dan metodologi kajian.



1.7.2 Peringkat Kedua: Kajian Literatur

Peringkat kedua merangkumi penerangan mengenai kajian. Pemahaman dan
gambaran awal mengenai kajian akan ditekankan di peringkat ini. Maklumat
diperoleh mealui buku-buku, jurnal, artikel, dan tesis terdahulu yang berkaitan.
Gambaran awal kajian dapat diterangkan melalui data-data yang terdapat dalam
bahan-bahan tersebut. Antara perkara yang dibincangkan termasuklah teori yang

berkaitan dengan Kualiti Persekitaran Dalaman (IEQ).

1.7.3 Peringkat Ketiga: Kawasan Kajian

Peringkat ketiga ini melibatkan kawasan kajian yang terlibat dalam
menjalankan kajian ini. Maklumat-maklumat kawasan kajian termasuklah latar
belakang, misi, visi, dan matlamat, carta organisasi, peraturan yang dilaksanakan,

dan pelan lantai bangunan.

1.7.4 Peringkat Keempat: Pengumpulan Data dan Maklumat

Peringkat keempat ini melibatkan pengumpulan data dan maklumat yang
diperlukan bagi mencapai objektif kajian. Di dalam sesuatu kajian, data dan
maklumat memainkan peranan yang sangat penting. Peringkat ini juga melibatkan
penentuan jenis atau cara pengumpulan data dilakukan. Secara umumnya, data ini

dibahagikan kepada dua iaitu:

i. Data Primer

Data primer diperlukan bagi menghasilkan satu kajian yang realistik untuk

rujukan di masa hadapan. la adalah data yang cukup kuat untuk dijadikan bukti untuk

sesuatu kajian. Data ini diperolehi melalui pengedaran borang soal selidik kepada



pelajar tahun akhir (Tahun 4) Prasiswazah Universiti Teknologi Malaysia (UTM),
Johor Bahru.

ii. Data Sekunder

Data sekunder merupakan data sokongan yang mana ia dikumpulkan dari
sumber-sumber selain daripada data primer. Antara medium yang biasa digunakan
sebagai data sekunder termasuklah dari buku rujukan ilmiah, jurnal, artikel, kertas
seminar, garis-garis panduan kerajaan, monograf, keratan akhbar, bahan elektronik
seperti televisyen, radio dan internet, dan lain-lain sumber pembacaan yang

berkaitan.

1.7.5 Peringkat Kelima: Penganalisaan Data

Penganalisaan data merupakan proses menganalisis data yang dikumpulkan
dari pelbagai sumber iaitu melalui data primer dan data sekunder. Data ini dianalisis
bagi mendapatkan maklumat yang diperlukan di dalam kajian yang mana ianya dapat
menyokong kepada keputusan kajian. Data-data dari borang soal selidik dianalisis
secara kuantitatif dengan menggunakan kaedah Analytical Hierarchy Process (AHP),
Analisis Frekuensi, dan Analisis Deskriptif bersama Skala Likert. Kaedah
penganalisaan data adalah dengan menggunakan perisian komputer iaitu Statistical
Package for Social Science (SPSS) dan Microsoft Excel untuk tujuan memudahkan

penganalisaan data.

1.7.6 Peringkat Keenam : Kesimpulan Dan Cadangan

Peringkat keenam ini merupakan peringkat terakhir di dalam penulisan ini.
Kesimpulan adalah bagi penemuan kajian mengenai persepsi pelajar terhadap Kualiti

Persekitaran Dalaman (IEQ) di Perpustakaan Sultanah Zanariah (PSZ). Selain itu,



cadangan-cadangan berkaitan dengan kajian lanjutan dan masalah-masalah yang
dihadapi ketika menjalankan kajian turut dijelaskan di dalam bab ini.

1.8 Susun Atur Bab

Terdapat enam bab di dalam penyusunan penulisan ini. la adalah seperti di

bawah:

1.8.1 Bab 1: Pendahuluan

Bab ini memberi gambaran awal kajian mengenai Kualiti Persekitaran
Dalaman (IEQ). Bab ini merangkumi pernyataan masalah, objektif, skop kajian,

metodologi kajian dan susun atur bab.

1.8.2 Bab 2: Kajian Literatur

Bab ini menerangkan secara terperinci mengenai objektif yang berkaitan
dengan kajian di dalam membantu perlaksanaan kajian tersebut. Antaranya, konsep
berkaitan Kualiti Persekitaran Dalaman (IEQ) bangunan.

1.8.3 Bab 3: Perpustakaan Sultanah Zanariah (PSZ)

Bab ini memberi tumpuan kepada kawasan kajian iaitu Perpustakaan
Sultanah Zanariah (PSZ). la termasuklah maklumat mengenai sejarah penubuhan,

struktur organisasi, fasiliti dan perkhidmatan yang disediakan kepada pengguna.

1.8.4 Bab 4: Metodologi Kajian

Bab ini menerangkan secara terperinci mengenai peringkat-peringkat yang
terlibat dalam menjalankan Kkajian ini. la merangkumi daripada peringkat
pemahaman dan pernyataan masalah sehingga ke peringkat kesimpulan dan
cadangan. Keseluruhan proses kerja yang terlibat dalam kajian ini ditunjukkan di
dalam bab ini.

1.8.5 Bab 5: Analisis Kajian

Analisis dalam bab ini melibatkan analisis frekuensi, analisis deskriptif
bersama skala likert dan analisis penjadualan silang yang digunakan untuk
menganalisis persepsi pelajar mengenai Kualiti Persekitaran Dalaman (IEQ) di PSZ.
Hasil analisis dapat membantu penulis mencapai objektif kajian dan seterusnya

membuat kesimpulan dan cadangan.

1.8.6 Bab 6: Kesimpulan Dan Cadangan

Bab 6 merupakan bab yang terakhir dalam penulisan kajian ini. la meliputi
rumusan mengenai kajian yang dijalankan dan juga beberapa cadangan pada masa
hadapan yang bersesuaian turut diusulkan dan diharap dapat memberi manfaat

kepada pihak-pihak yang berkepentingan di dalam kajian.

